
ამერიკის ცამეტი გაერთიანებული შტატის ერთსულოვანი დეკლარაცია. 

როდესაც კაცობრიობის ისტორიაში ერთი 
რომელიმე ხალხისათვის აუცილებელი  
ხდება  დაშალოს ის პოლიტიკური კავში

რები, რომლებიც მას სხვა ხალხებს  უქვემდებარებს  
და იმისათვის, რომ მან ბუნების კანონისა და 
ღვთის ბუნებით მონიჭებული უფლების ძალით, 
მოიპოვოს დამოუკიდებელი  და თანასწორი ადგილი 
დედამიწაზე არსებულ სახელმწიფოთა შორის, 
კაცობრიობის აზრის მართებული პატივისცემა 
მოითხოვოს, განაცხადოს ის მიზეზები, რომლებმაც 
იგი აიძულა ცალკე გამოყოფილიყო. 

ჩვენთვის  თავისთავად   ცხადია ის ჭეშმარიტება, 
რომ ადამიანები შექმნილი არიან როგორც თანასწორი 
არსებანი, რომ მათ ღმერთმა მიანიჭა გარკვეული  
ხელშეუვალი უფლებები, როგორიცაა სიცოცხლე, 
თავისუფლება და ბედნიერებისკენ ლტოლვა; რომ ამ 
უფლებათა განსამტკიცებლად იქმნებიან მთავრობები, 
რომლებიც თავიანთ კანონიერ ძალაუფლებას ღებუ
ლობენ იმათი თანხმობით, ვისაც ისინი განაგებენ; რომ, 
თუ განმგებლობის რაიმე ფორმა ოდესმე ამ მიზნის 
შემლახავი გახდება, ხალხს ენიჭება უფლება შეცვალოს 

ან გააუქმოს იგი და შექმნას ახალი მთავრობა, 
დააფუძნოს იგი ისეთ პრინციპებზე და ისეთი 
ძალაუფლებით აღჭურვოს, როგორიც, მისი აზრით, 
ყველაზე ხელსაყრელი იქმნება მისი უსაფრთხოებისა 
და ბედნიერებისთვის.

ზემოთ ნაჩვენებია დამოუკიდებლობის დეკლარაციის პირველი ნაბეჭდი იშვიათი დოკუმენტი. ამ დოკუმენტის  
ხელნაწერი დედანი ინახება ვაშინგტონის ნაციონალური არქივების მუდმივ საგამოფენო დარბაზში.  ©AP Images

შეერთებული შტატების სახელმწიფო დეპარტამენტი
საერთაშორისო საინფორმაციო პროგრამების ბიურო

თომას ჯეფერსონმა შეადგინა დამოუკიდებლობის 
დეკლარაციის პროექტის პირველი ვარიანტი.  ©AP Images 

